

Суретпен берілген фразеологизмдер
Тіл ғылымында қазіргі мағынасы тұрақты сөз тіркестері деген атауға  ие болған фразеологизмдер барлық тілдерге тән құбылыс. Фразеологизмдер -халық шығармашылығының төл жемісі, ғасырлар қойнауынан бүгінгі күнге дейін  ешбір өзгеріссіз жеткен философиялық, әрі шешендік тұжырымдар, тілдік қордың даналық қазынасы болып табылады.Сондықтан да осы бейнелі сөз орамдары әлем тілдерінде кеңінен зерттеліп келеді.
Қай тілді меңгерсек те оны әдемі, таза, шебер сөйлей білуіміз керек. Ал фразеология тіліміздің көркемдігін, нышанын беретін шұрайы. Тыңдаушыға ойымызды әсерлі жеткізе білу үшін ана тіліміздегі фразеологизмдердің мағынасын жақсы түсінуіміз қажет. 
Осы орайда бастауыш сынып оқушылары үшін дайындалған «Суретпен берілген фразеологизмдер» тақырыбындағы қысқаша сөздіктің оқушылар  үшін маңызы зор екендігін айтқым келеді. «Өзге тілдің бәрін біл, өз тіліңді құрметте!» деп ақын Қадыр Мырза Әли айтқандай, бұл сөздікті құрастырудағы мақсат қазақ тіліндегі тұрақты сөз тіркестерінің орыс, ағылшын тіліндегі баламаларын бере отырып, сурет арқылы бейнелеу. Оқушылардың тілімізге, оның ішінде фразеологизмдерге деген қызығушылықтарын арттыру болып табылады. 
[image: ][image: ]






[image: ][image: ]








Бастауыш сынып оқушылары мен ата-аналардың арасында сауалнама жүргізіп, келесідей сұрақтар қойып көрдім.
1.Сөйлеу тілінде қандай фразеологизмдерді қолданасыздар?
2.Қандай жағдайларда қолданасыздар?
Оқушылар мен ата-аналардың жиі қолданатын фразеологизмдері: «Төбе шашы тік тұрды, қас пен көздің арасында, көзді ашып жұмғанша, тайға таңба басқандай, көз шырымын алу, қолы ашық, екі езуі екі құлағына жету, қой аузынан шөп алмас, үріп ауызға салғандай, көзімнің ағы мен қарасы».

Сауалнаманың қорытындысы не көрсетті? Ата-аналар мен оқушылар фразеологизмдердің не екенін біледі. Сөйлеу тілінде екі тілде де  қолданылады. Бірақ көпшілігі фразеологизмдердің мағынасын түсінбейді және сөйлеу тілінде сирек қолданады. Сондықтан оқушыларға көмек ретінде жиі қолданатын фразеологизмдердің сөздігін құрастырдым. Оқушыларда  сөздікті қолдану барысында сөздік қорлары молайып,  орыс, ағылшын тілдеріндегі баламалары арқылы лексикасын толықтыратынына көз жеткізуге болады. Суреттегі бейнелер оқушылардың  танымдық әрі логикалық ойлауын жүзеге асырады. 

Жилкибаева Кульбаршин Кабыкеновна, Павлодар облысы,
Екібастұз қаласының №13 жалпы орта білім беретін мектебінің бастауыш сынып мұғалімі

